
Mülkiyyət münasibətləri                                                 


    Mülkiyyət çox  zəngin ictimai-iqtisadi və sosial-siyasi məzmuna malikdir.Mülkiyyət dövlətin, şəxsin, qrupun, kollektivin və bütünlüklə cəmiyyətin həyat məsələsidir.
    İqtisad nəzəriyyəsinə uyğun olaraq mülkiyyət probleminin üç cəhətini göstərməliyik:
Birincisi,  mülkiyyət həmişə hər hansı məzmuna malikdir, İkinci, mülkiyyət həmişə müəyyən ictimai formanın köməyi ilə daxilən reallaşdırılır, yəni əşya barəsində insan- lar arasında ictimai münasibət forması əmələ gəlir, nəhayət üçüncüsü, bu münasibət -lərin məzmunu insanların təbiət pridmetidir. Deməli, mülkiyyətə təbiət pridmetlərinin, maddi nemətlərin, istehsal vasitələrinin mənimsənilməsi ilə əlaqədar olaraq  və bun-ların əsasında meydana gələn insanların ictimai münasibəti kimi baxılmalıdır. Bu mə-
nimsəmə ictimai təkrar istehsalın hər bir mərhələsində- istehsal, bölgü, mübadilə və istehlak mərhələlərinin hər birində həyata keçirilir.Qısa desək, mülkiyyət cəmiyyətin müəyyən tarixi inkişaf mərhələsində fərdlər tərəfindən madii nemətlərin, ən əvvəl is-
tehsal vasitələrinin mənimsənilməsi və bu əsasda insanlar arasında baş verən mülkiyyət və ya istehsal münasibətlərindən ibarətdir. O, əmlaka sahib olmağı, istifadəetməni və sərəncamverməni birlikdə ifadə edən iqtisadi kateqoriyadır, münasibətdir.
    Qərb iqtisadçılarının çoxu mülkiyyətə insanın əşyaya münasibəti kimi baxırlar, yəni mülkiyyətçi real olaraq öz mülkiyyətinə sərancamvermə və istədiyi kimi istifadə hüqu-
quna malikdir.
    Mülkiyyət iqtisadi kateqoriya olmaqla yanaşı, o, həmdə hüquqi kateqoriyadır.
İstehsal vasitələri üzərində mülkiyyət hər şeydən əvvəl iqtisadi hadisədir, hüquqi münasibətin məzmunu iqtisadi münasibətdən doğur. Mülkiyyət, istehsal münasi -bətlərinin əsası, mülkiyyət hüququ isə bu münasibətlərin yazılı və qeyri yazılı qanunlarda əksidir.Mülkiyyət hüququ haqqında ən mükəmməl təlim Qədim Romada yaranmışdır. «Roma hüququ»nda mülkiyyətçiyə mülkiyyətə sahib olma, istifadə və sərancamvermə hüququ olan şəxs kimi baxılmışdır. İnsanın hansı əmlaka və nə qədər əmlaka, məsələn nə qədər həcmə qədər torpaq sahəsinə malik olması məsələləri hüqu-
qi qanunlarla müəyyənləşir, habelə mülkiyyətdə olan əmlakdan istifadə şəraiti də hüqu-
qi qanunlarla tənzimlənir. Mülkiyyətə sərancamvermə amilləri, habelə mülkiyyətin qorunması, toxunulmazlığın problemləri də hüquqi qanunlarla nizamlanır.
    Azərbaycan Konstitusiyasının 29 və 30-cu maddələrində mülkiyyət hüququ təsbit edilir.  «Hər kəsin mülkiyyət hüququ vardır, Mülkiyyətin heç bir növünə üstünlük verilmir. Mülkiyyət hüququ, o cümlədən, xüsusi mülkiyyət hüquqi qanunla qorunur.»
   Mülkiyyət münasibətlərinin obyekti və subyekti vardır. Mülkiyyətin obyektinə: tor-
paq, yerin təki, daxili suları və ərazi suları, qitə şelfi, hava hövzəsi, bitkilər, qurğular, avadanlıqlar, xammal və materiallar, pullar, istehsal,  sosial-mədəni və başqa digər təyinatlı əmlak, zavod, fabrik, əməyin məhsulları  və.s daxildir.
    Azərbaycan Respublikasında mülkiyyət subyektləri: azərbaycan Respublikası, Naxçıvan Muxtar Respublikası, rayonların yerli hakimiyyət orqanları, kollektiv müəs-
sisələr , ictimai birliklər, dini təşkilatlar və vətəndaşlardır. Mülkiyyət obyekti sahibsiz

    İqtisadi nəzəriyyə mövqeyindən şərh etsək göstərməliyik ki, dünyada mülkiyyətin xüsusi və dövlət mülkiyyəti formaları əsas formalar kimi mövcuddur. Başqa mülkiyyət 



formaları hamısı xüsusi və dövlət mülkiyyəti formalarında törəmə formalar kimi 
təzahür edilir.
    İndi mülkiyyətin əsas formalarının və eləcə də törəmə formalarının şərhinə keçək.
Dövlət mülkiyyəti. Hər bir dövlətin öz vəzifələrini yerinə yetirmək üçün müəyyən əmlak və istehsal növlərinə malik olması zəruridir. Bunlara dəmir yolları, rabitə, müdafiə  konpleksləri, dövlət idarələrinin əmlakı daxildir.
     Hazırda dövlət mülkiyyətinə daxil olan müəssisələr əsasən 3 formada idarə olunur:
1. Bilavasitə inzibati orqanlara tabe olan və bu orqanlar tərəfindən maliyyələşdirilən və inzibati qaydada  idarə olunan müəssisələr.
2.  Öz xərclərini ödəyən özünü maliyyələşdirmə ilə işləyən və özünü idarə edən dövlət müəssisələri.
3. Səhmlərin çox faizinin dövlətin sərəncamında olan, yəni nəzarət səhm paketi dövlətə məxsus olan səhmdar dövlət müəssisələri bu cəmiyyətin qaydalarına uyğun idarə edilir.
  Bələdiyyə mülkiyyəti.  «Azərbaycan Respublikasında mülkiyyət haqqında » qanunun on birinci maddəsində yazılır ki, bələdiyyə mülkiyyətində yerli dövlət hakimiyyəti və yerli özünüidarə orqanlarının əmlakı, yerli büdcənin və büdcədən kənar fondların vəsaiti, özəlləşdirilməmiş mənzil fondu, mənzil fondu evlərindəki qeyri-yaşayış otaqları, mühəndis infrastrukturu obyektləri  və.s ola bilər. Həmçinin kənd təsərrüfatı, ticarət, məişət, tikinti müəssəsiləri, digər özəlləşdirilməmiş müəssəsisələr, əmlak kompleksləri, xalq təhsili, mədəniyyət və inzibati ərazi qurumlarının iqtisadi və sosial inkişaf üçün lazım olan başqa əmlak bələdiyyə mülkiyyətində ola bilər.
Xüsusi mülkiyyət.Özəlləşdirmə prosesində dövlət mülkiyyətinin obyektlərinin çox hissəsi özəl mülkiyyətə verilir. Azad sahibkarlıq fəaliyyəti və sərbəst bazar iqtisadiy- yatı  əsasən xüsusi mülkiyyətlə bağlıdır.
     Mülkiyyətin əsas formalarından biri olan xüsusi mülkiyyətin özünün müxtəlif təzahür formaları da mövcuddur. Muzdlu əməyin tətbiqinə əsaslanan xüsusi mülkiyyət, öz əməyinə, ailə əməyinə əsaslanan xüsusi mülkiyyət və.s  Şəxsi və fərdi mülkiyyətlər də xüsisi mülkiyyətin törəmə formalarıdır.
  Şəxsi mülkiyyət. Ev təsərrüfatı üçün lazım olan əşyalar, nəqliyyat vasitələri, yaşayış evi, evin içindəki əşyalar, bağ inventarları və alətləri v.s – şəxsi mülkiyyətdir.Bu mülkiyyətin bütün obyektlərinin sahibliyi, istifadəsi, sərəncam- lığı    yalnız həmin şəxsə ( onun ailəsinə ) mənsubdur.
   Fərdi mülkiyyət. Şəxsi mülkiyyətə nisbətən fərdi mülkiyyətdə istehsal vasitələrinə sahib olma və fərdi təsərrüfatçılıq dairəsi daha genişdir. Fərdi təsərrüfatçılıq öz müxtəlif formaları ilə iqtisadiyyatda mühim rol oynayır. Bu fomalardan biri də xırda istehsal sahibkarlığıdır ki,  bu da xırda əmtəə istehsalı ilə səciyyələnən mülkiyyət forması xarakteri alır.Bunlar öz fərdi mülkiyyətlərindən istifadə edərək həyətyanı əmtəə istehsalı, sənətkarlıq, xidmət işləri görməklə məşğul olurlar.
    Göründüyü kimi fərdi mülkiyyət xüsusi mülkiyyətin çox mühümqollarından biridir. Bu mülkiyyətin bütün obyektlərinin sahibliyi, istifadəsi, sərancamlığı yalnız həmin fərdi şəxsə mənsubdur. Bu mülkiyyət formasına aid olan təsərrüfatlar hüquqi şəxs deyil, fiziki şəxs kimi fəliyyət göstərir.


 

      
